
Leeto la rona la phetoho

Leeto le Covid-19, tikoloho ya thuto 
le baithuti
Sewa sa Covid-19 se pepesitse ho sa lekane ha phihlello ya 
theknoloji ya baithuti. Karabelong, re lokisitse le ho hlwekisa 
dipolatefomo tsa rona tsa ka hare ho etsa tikoloho ya inthanete e 
fihlellwe ha bobebe ke baithuti ba rona. 

Ho tloswa ha boemo ba dikoduwa le dithibelo ho tlisitse kimollo 
ka ha baithuti ba kgutletse khempaseng mme ba fihlella dilaebrari 
tsa rona, dilaebrari le ditsi tsa ho ithuta.

Ho disa phetoho
Re ntse re ba betere ka ho disa tswelopele ya phetoho ka ho 
phatlalla le NWU, ka ho sebedisa disebediswa tse jwalo ka 
desheboto ya phetoho. 

Ho tlaleha ka phetoho ho tswela pele ho akaretsa le ho utlwahala 
haholwanyana.

Ho disa phetoho
Dikomitjana tse Tharo tsa Lekgotla di re boloka re le motjheng 
wa boipeelo ba rona ba phetoho: Komiti ya Tekolo ya Tswelopele 
ya Phetoho, Komiti ya Batho le Botjhaba le Tekano ya Mosebetsi 
esitana le Komiti ya Tekolo ya Tswelopele ya Bophelo ba Baithuti. 

Re boetse hape re na le mekgatlo e mmedi ya boeletsi ba 
phetoho. Tsona ke Foramo ya Institjushene, komiti ya molao, le 
Komiti ya ho Fapana le Phetoho ya Baithuti (SDTC). SDTC e ile 
ya thewa ka 2022 ho eletsa Komiti ya Tsamaiso ya Yunivesithi ka 
moo e ka tlisang botjhaba ba baithuti le baithuti ba kopaneng, ba 
fapaneng ebile ba nyalantswe. 

Re matlafaditse seabo sa bohlokwa sa baetapele ba baithuti ho 
sututsa phetoho e bolokehang boemong bo tlase ka 2022 ha 
dipotefolio tsa baithuti tsa phetoho di qala ho sebetsa.

Re ile ra tshwara wekshopo, “Ho Utlwisisa Ditumelo tsa Setso tsa 
Afrika”, ho aha tlhokomediso le kutlwisiso ya ditumelo tsena hara 
setjhaba sa NWU.

Ho eketsa boleng
Botemengata ke karolo ya lenaneo la rona la phetoho. Ka 2022, 
re thakgotse App e nang le tshebedisano ya Setshwantsho sa 
Puo sa NWU, e tlang ho ba ntho e tla re kgontsha ho lemoha 
tekanyo ya dipuo tse ngata ya Leano la Puo la NWU ho baithuti. 

Boleng ba Baithuti ka ho sebedisana le Batho le Botjhaba ho 
kenya tshebetsong mekgwa ya boitshwaro ya NWU ka ho 
sebedisa matsholo le mananeo a jwalo ka Tlhodisano ya 
Tsamaiso ya NWU le Lebelo le Perese la NWU.  

Tsamaiso e kgolo e bile le seabo matsapeng a fapaneng a fetola 
lekala ka 2022. Molaodi wa phethahatso bakeng sa bophelo 
ba baithuti le mosebetsi oo ho fanweng ka ona: phetoho, Ngk 
Sibusiso Chalufu, ke setho sa Sehlopha sa Mawa a Phetoho sa 
Diyunivesithi tsa Afrika Borwa (USAf), Foramo ya Batsamaisi 
ba Phetoho le Boto ya Boeletsi ya projeke ya USAf ka thuto e 
phahameng e tsepamisitseng maikutlo ho baithuti. 

Ho lelekisa le ho kgontsha tekano
Leano la Tekano ya Mosebetsi la 2021 ho isa ho 2023 le laela 
Leano la Tekano ya Mosebetsi la rona, leo le leng mabapi le ho 
theha menyetla e lekanang ya basebetsi, ho rarolla ditshitiso tsa 
ho fihlella le tekano esitana le ho potlakisa lebelo la phetoho.

Ho ya ka Morero wa Tekano ya Mosebetsi, batho ba batsho 
ba tlameha ho ba bonyane 70% ya ba kgethilweng le batho ba 
qhwadileng ba be 2% ya basebetsi.

Ditumellano tsa tshebetso tsohle tsa motho ka mong tsa 
batsamaisi ba moleng di kenyeletsa dibaka tsa bohlokwa 
haholo tsa tshebetso (diKPA) bakeng sa ho tsamaisa tekano ya 
mosebetsi le ho fapana esitana le ho kgothaletsa botjhaba bo 
ratwang ba NWU. KPA ya metheo ya boitshwaro e kenyelleditswe 
ditumellano tsa tshebetso tsa batsamaisi ba baholo.

Tlhoko e ntjha ke hore ho kgethwa ha batho ho tswa ho dihlopha 
tse sa thonngwang di tlameha ho tjhaellwa monwana ke motlatsi 
wa mokanseliri.

Phetoho ya thuto
NWU e lelekisa mawa a ho ntlafatsa lenane la thuto le ho 
lebahantsha boikutlwelo ba baithuti. Sena se tsamaisana le 
Maikemisetso a Mawa a 1, a batlang hore ho be le phetoho ya 
lenane la thuto la mokgwatshebetso le ho ntjhafatso ho hlahlella 
batho ba nang le mangolo a dithuto tse phahameng bakeng sa 
lefatshe la mosebetsi le ho tlosa bokoloneale le ho tlisa Seafrika 
lenaneng la thuto.

Mawa a rona a kenyelletsa ho fa baithuti tlwaetso e kenelletseng 
ya makala a bona le kutlwisiso e batsi ya diphephetso tsa 
sejwalejwale tsa setjhaba. Ho ithuta ho nyalantsweng le 
mosebetsi (WIL) le menyetla ya tshebeletso ya ho ithuta (SL) di 
etsa ho be le motheo wa boitshwaro wa tlhokomelo le boikarabelo 
ba setjhaba. 

Manane ohle a thuto a NWU a fana ka tlwaetso ho dimotlolo tsa 
kgopolo le mekgwatshebetso e hlalosang, ho kenyelletsa, moo ho 
tshwanelang, mekgwatshebetso ya tsebo ya botswalla.

Mananeo a rona a tshehetsa ditlhoko tsa ho ithuta tsa mekgatlo 
wa baithuti e fapaneng, mme re kenyeletsa baithuti dihlopheng 
tsa mesebetsi ya ho ithuta le tekolo ya motho ka mong kapa 
tsa kopanelo e le hore ba tle ba tsebe ho nka boikarabelo ka 
mekgahlelo bakeng sa ho ithuta ha bona.

Ka Phupjane 2022, Lekgotla le ile la tjhaella monwana kgatiso e 
lokisitsweng ya Leano la Puo la NWU, e tebisang botemengata 
kgethong ya dipuo ya NWU. Bolaodi ba Dipuo bo fetoletse 
ditokomane mme ba fana ka botoloki ba inthaneteng le ba seqo 
ba diseshene tsa boikopanyo.

Re bile le dibeke tse tharo tsa tlhokomediso ka dintlha tsa 
phetoho.

Beke ya Tlhokomediso ya Bong ho ile ha fanwa ka yona ho tloha 
ka la 8 ho ya ka la 12 Phato 2022, e qolla mokotaba “Bong jwalo 
ka ha bo hlahisitswe ka Bonono”. Basebetsi le baithuti ba ile ba 
kgothaletswa ho sebedisa mmino, bonono bo bonwang, dingolwa, 
akhithektjha le filosofi ho buisana le bong makaleng ka boona. 

Beke ya ho Tobana le Merabe ya 2022 e etsahetse dipakeng 
tsa 11 le 14 Mmesa. Ketsahatso ena e kenyelletsa pontsho ya 
bonono bo nang le mokotaba dikhempaseng tsohle tse tharo, 
ketsahatso ka rabonono ya thoholetswang Oupa Sibeko le 
diseshene tse 12 dipuisano tsa semmuso tsa tafoleng. 

Beke ya Tlhokomediso ya Puo e ile ya bonwa le ho atamelwa 
ka lense ya Leano la Dipuo tse Ngata la NWU. Mesebetsi e 
ile ya hlahiswa dikhempaseng tsohle tse tharo, ho kenyelletsa 
ditshwantshiso, ditshwantsho tsa puo, ditlelase tsa inthaneteng 
tsa puo, masiu a dimuvi le mekete ya dijo.

SETATEMENTE SA 
LEKGOTLA MABAPI  
LE NTLAFATSO

Tumello ya setatemente e fumanwe ho tswa 
ho Lekgotla la NWU ka la 22 Phupjane 2023.

NWU e dumela hore ntlafatso e eketsang 
boleng e lokela ho hlomamiswa 
mesebetsing yohle ya rona, ho tswa 
ho ntlafatso ya kharikhulamo ho ya ho 
ntlafatso ya botjhaba ba institjushene. 
Ditho tsohle tsa rona di lokela ho tswellisa 
maikemisetso a ntlafatso a yunivesithi 
le ho ba bomampodi ba phetoho ba 
matsapa a ntlafatso. Re itlamme ho etsa 
diphetoho tse nang le moelelo tse tlang 
ho ba le tshusumetso e ntle maphelong a 
basebetsi le baithuti ba rona.

Phetoho ya sebaka sa ho fumana
Re nkile mehato e latelang ho ntlafatsa ho fumana ka ho 
kenyeletsa dikgwebo tsa selehae tse nyenyane, bohareng le tse 
nyenyane haholo (diSMME) ho fumanweng ha NWU:

	¾ Lekgotla le tjhaelletse monwana Lewa la Boithatelo la ho 
Fumana kopanong ya lona ya Pudungwana 2022.

	¾ Re fihlelletse boipeelo bo neng bo beilwe ke Lekgotla 
bakeng sa ho fumana 50% ya tshebediso yohle ho tswa ho 
bafepedi ba nang le thuo ya batho ba batsho ya 51% kapa 
ho feta.

	¾ Pehelo e ile ya etswa bakeng sa borakontraka diprojekeng 
tse kgolo ho kgetha bahlanka ba dikgokahano tsa setjhaba 
ho hokahana le setjhaba mabapi le kgetha diSMME tsa 
selehae jwalo ka borakontraka wa welang tlasa ba bang le 
ho sebedisa basebetsi ba selehae diprojeke tsa kaho.

	¾ Re kentse tshebetsong ditlhoko tsa thendara bakeng sa 
karolo ya dikonteraka tsa diprojeke tsa kaho/tshebeletso 
hore di tle di wela tlasa borakontraka ba selehae.

	¾ Dathabeisi ya ngodiso ya SMME e se e ntsheditswe pele 
mme ya fumantshwa ho borakontraka bakeng sa ditlhophiso 
tsa hore kontraka e wele tlasa e nngwe e ileng ya bolelwa 
ka hodimo bakeng sa dikhotheishene tsa mesebetsi e 
menyenyane. 

	¾ Re nolofaditse ho thewa ha dikomiti tsa diprojeke tsa 
setjhaba mane Mahikeng, Potchefstroom le Vanderbijlpark 
ho hokahana dipakeng tsa dikonteraka tsa diprojeke/
tshebeletso tsa moralotheo le batho ba amehang ba 
setjhaba sa selehae (ho itshetlehile ho ditataiso tsa Boto ya 
Ntshetsopele ya Indasteri ya Kaho).

	¾ Setho sa basebetsi mane ho Dibaka o rumilwe semmuso ho 
sebetsa jwalo ka mohlanka wa seabo sa selehae.

	¾ Re bopile sehlopha sa tshebetso ka baemedi ba tswang ho 
Dibaka, Ditjhelete, Puisano le Setjhaba, Dikamano tsa Batho 
ba Amehang le kantoro ya motlatsi wa mokanseliri ho kenya 
tshebetsong moralo bakeng sa seabo sa selehae le puisano 
le setjhaba. 

	¾ Mohatelo bakeng sa dithendara tse kwetsweng o ile wa 
phahamiswa ho tloha ho R750 000 ho ya ho R1,5 milione ho 
shebana le diSMME tsa selehae.

Ho tadimela pele
Ka Phupjane 2022, Komiti ya Tekolo ya Tswelopele ya Phetoho 
e ile ya fa molaodi wa phethahatso bakeng sa baithuti le ho fana 
ka mosebetsi: phetoho, ho sebetsa le molaodi wa phethahatso 
bakeng sa batho le botjhaba, ho kopanya morero wa ho isa pele 
leeto la phetoho mona NWU. 

Projeke e ile ya hlahiswa ka kutlwisiso le kananelo hore dibakeng 
tse ding re sebetsa hantle ha ho tluwa ho phetoho, ha kwana 
dibakeng tse ding tswelopele e hulanyana maoto kapa ha e 
teng ho hang. Taba ya pele e ne e le ho rala leeto le seng le 
tsamailwe ho fihla ha kana, qolla boemo ba jwale le diphihlello tse 
fihlelletsweng le ho sheba ka moo ho ka nkwang leeto la phetoho 
le iswe boemong bo latelang. 

Lekgotla le tjhaelletse monwana Tlaleho ya Leeto la Phetoho ka 
Pudungwana 2022. 

